
Socialistas de Navarra parlamentu-taldeari atxikitako foru parlamentari Maite Esporrín Las Heras andreak idatziz erantzuteko galdera egin du aurrekontu-aldaketa baten arrazoiei buruz (PES 176/2013). Hau erantzun dio Lehendakaritza, Justizia eta Barne Departamentuko kontseilariak: 
Zer jatorri dute aurrekontu-aldaketa horren bidez finantzatuko den kontusaileko diru-sarrera erreal handiagoek?

“Beste diru-sarrera batzuk” izeneko 020002-04100-3990-000000 kontusailean egindako diru-sarreren kontzeptuak hauek dira:

	Kontzeptua
	 Zenbatekoa 

	Gizarte Segurantzarekiko hitzarmenaren erregularizazioa, 2012. urtea
	  3.359.083,43   

	Gizarte Segurantzaren ABE prestazioen itzulketa
	      70.098,51   

	Mutua Navarraren LI/LG prestazioen itzulketa
	      25.218,99   

	Seme-alaba bakoitzeko familia-laguntzaren itzulketa
	        2.617,35   

	Agirien kopiak
	             38,70   

	Tonerraren birziklapena
	             57,08   

	Guztira
	  3.457.114,06   


Foru Komunitateko Administrazioak eta Gizarte Segurantzaren Diruzaintza Nagusiak 2005eko abenduaren 30ean hitzarmena sinatu zuten gizarte segurantzako kuoten ordainketarako harremanak arautzeko, eta hitzarmen hori indarrean egon da 2012an. Horren aplikaziotik sortu da “Gizarte Segurantzarekiko hitzarmenaren erregularizazioa, 2012. urtea” izeneko kontzeptua.

Hitzarmen hori aplikatuta, Foru Komunitateko Administrazioak hilean diru kopuru finko bat ordaintzen zuen bere zerbitzuko langile guztien kotizazioengatik: aurreko ekitaldiko diru-bilketari zegozkion kuoten zenbatekoaren hamabirena. 
Aurrekontu-ekitaldia amaitutakoan kuoten behin betiko likidazioa egiten zen eta ateratako saldoak hurrengo ekitaldiko lehen hiruhilekoan ordaintzen ziren.

2012. urteari dagokionez, Nafarroako Gobernuaren aldeko 3.359.083,43 euroko saldoa atera da eta Gizarte Segurantzaren Diruzaintza Nagusiak 2013an ordaindu du diru kopuru hori.

Zer beste arlo finantzatuko dira edo finantzatu dira jada 020002-04100-3990-000000 kontusailaren kargura, baldin eta superabita badago?

Orain arte, galderaren azalpenean aipatutako montepioak finantzatzeko bakarrik erabili da diru-sarreretako kontusail hori. Ez dago aurreikusita beste ezein arlo finantzatzea kontusail horren kargura.

Hori guztia, Nafarroako Parlamentuko Erregelamenduaren 194. artikuluan xedatutakoa betetzeko.

